
ítróttur

Tróndur Arge – Tórsvøllur

Vónbrotið í Kasakstan hevur 
lagt seg. Johnny Casanova er 
fyribils gloymdur. Dómarin 
úr San Marino við eykenda 
navninum, sum púra óskilj­
andi gav Kasakstan brots­
spark í landsdystinum mill­
um Kasakstan og Føroyar í 
Astana. Nú er møguleikin at 
hevna óuppiborna tapið.

Upptaktin til dystin hevur 
verið órógvað av úttalisum 
hjá Lars Olsen, landsliðs­
venjara, tá hann vildi vera 
við, at næstan allir spæl­
ararnir hjá Kasakstan spæla 
í Russlandi. Hetta var ikki so 
og tíðindini um mismælta 
landsliðsvenjaran komu 
mánadagin eisini til Dan­
markar.

Hetta hevur fingið øði í 
føroyska landsliðsvenjaran, 
sum í gjár nýtti høvið at 
senda út tíðindaskriva, har 
hann bað um umbering fyri 
at verið mismæltur á tíðinda­
fundinum.

Føroyska landsliðið hev­
ur spælt fleiri góðar lands­
dystir undir nýggja landsliðs­
venjaranum, men enn hevur 
ikki eydnast at umseta nakað 
av avrikunum til stig.

Landsliðið fær ikki ein 
betri møguleika at fáa stig í 
hesum bólkinum enn fríggja­
dagin. Tað merkir tó ikki, at 
hetta verður lætt, ella at vit 
eru favorittar.

Vit hava spælt tveir framúr 
dystir móti Svøríki. Í báðum 
førum verður føroyska liðið 
snýtt í avgerandi støðum. Á 
Tórsvølli eru vit í undirtal, tá 
Svøríki javnar, meðan Zlatan 
Ibrahimovic skuldi verið 
útvístur upp til tvær ferðir 
í dystinum í Svøríki, har vit 
eisini verða snýttir fyri brots­
spark.

Er avrikið á sama stigi, 
sum í dystunum móti Svøríki, 
so eru vit hvørtfall komin 
langt í stríðnum at fáa eitt 
stig.

Gunnar í mál
Tað er ongin ivi um, at 
Gunnar Nielsen stendur í 
mál. Hóast hann ikki sleppur 
framat í Motherwell, so er 
hann í einum flokki fyri seg. 
Hann er í løtuni annar mál­
maður aftanfyri Lee Hollis, 
sum annars droppaði í 2-0 
tapinum fyri Celtic farna 
vikuskiftið.

Kristian Joensen er aftur 
á A-landsliðnum. Hann og 

Teitur M. Gestsson skiftast 
um at spæla á U21 landslið­
num. Landsliðið er um at 
koma í eina støðu, at føroysk­
ur fótbóltur hevur fleiri mál­
verjar, sum kunnu spæla á 
A-landsliðnum. Tað er huga­
ligt.

Símun Rógvi Hansen er 
við á fyrsta sinnni. Hetta 
gevur Lars Olsen og Mogens 
Krogh ein møguleika at 

arbeiða saman við málverja- 
num, og síggja hvørjar 
eginleikar sandoyingurin 
hevur.

Jónas við – Atli úti
Jónas Tór Næs sat uttanfyri 
móti Týsklandi við leikbanni. 
Hann er nú tøkur aftur. 
Avloysarin hjá honum, Jóhan 
Troest Davidsen, spældi væl, 
men tað er lítið hugsandi at 

hann heldur fram á høgra 
bakki. 

Hinvegin er pláss í mið­
verjuni fyri verjuspælaranum 
hjá HB. Atli Gregersen hevur 
leikbann, eftir at hann fekk 
reytt kort móti Týsklandi. Tí 
kundi verið upplagt, at Rógvi 
Baldvinsson og Jóhan Troest 
Davidsen spæla í miðverjuni. 
Hendan samansetingin var 
at síggja í Kasakstan, men 

virkaði ikki heilt optimalt.
Hinir báðir miðverjarnir í 

landsliðshópinum eru Erling 
Jacobsen og Rói Danielsen. 
Erling hevur landsliðsroyndir 
og kann kom inn, men er 
helst nakað aftanfyri hinar 
báðar. Rói er við á fyrsta 
sinni og er helst lærlingurin 
í hesi landsliðssamlingini.

Á vinstra bakki verður 
Viljormur Davidsen. Hann 

Fríggjakvøldið tekur føroyska 
landsliðið móti Kasakstan á 
Tórsvølli. Hetta er av sonum 
møguleikin hjá Lars at vinna á 
atfinningarsomu røddunum

FÓTBÓLTUR
Holst verður klárur Christian Lamhauge Holst bleiv skaddur í dysti 
fyri Silkeborg um vikuskiftið. Skaðin er tó ikki so álvarsligur, hóast føroyski 
landsliðsspælarin mátti skiftast út í fyrra hálvleiki. Hann vandi ikki saman við 
hinum í gjár, tá landsliðið vandi á Tórsvølli. – Eg verið klárur. Eg havi eitt sindur 
ilt í kænum, men eg verið klárur, sigur Christian Lamhauge Holst við In.fo. 

Fríggjadagin 11. august, kl. 18.00
Undankappingardystur, Tórsvøllur

Føroyar vs
Kasakstan

møguleikin hjá lars

Landsliðsvenjarin hjá før­
oyska A-landsliðnum í 
fótbólti hevur biður nú 
um umbering fyri skeivar 
útsagnirnar í sambandi 
við tíðindafundin 30. sep­
tember.

Við føroysku fjølmiðlar­

nar tá segði landsliðvenjarin, 
at næstan allir spælararnir 
hjá Kasakstan spæla í bestu 
russisku deildini. Hetta er 
skeivt, tí í veruleikanum 
spælir eingin spælari hjá 
Kasakstan í russiskum 
fótbólti.

Eitt nú segði Lars Olsen 
við Rás2 »...så er alle spill­
erne derover, på nær måske 
de tre, som spiller for deres 
mesterhold, men de spiller 
altså i den russiske liga. Så 
de er altså russiske klub­
spillere, som vi møder.«

Á heimasíðuni hjá Fót­
bóltssambandinum biður 
Lars Olsen nú um umbering 
og greiðir frá, hvussu tað 
hevur ávirkað seg, at hann 
kom við skeivum útsagn­
um.

– Som færøesk lands­
træner, og med fuldt ansvar 
for holdet, vil jeg beklage, 
at jeg uforvarende kom til 

at sige noget forkert, på 
pressemødet den 30. sep­
tember.

Efter en uheldig og fejl­
agtig udtalelse fra mig til 
radio og TV på Færøerne, 
er det på internettet blevet 
fremstillet, som om jeg er 
inkompetent, uforberedt 
og ikke tager mit job, som 
landstræner på Færøerne, 

Lars biður um umbering


